Ме́сяца  мая  в  11-й  де́нь.
И́же во святы́х оте́ц на́ших равноапо́стольных Мефо́диа и Кири́лла, учи́телей слове́нских.

Тропа́рь,  гла́с  4:
Я́ко апо́столом единонра́внии/ и слове́нских стра́н учи́телие,/ Кири́лле и Мефо́дие богому́дрии,/ Влады́ку все́х моли́те,/ вся́ язы́ки слове́нския утверди́ти в правосла́вии и единомы́слии,/ умири́ти ми́р, \ и спасти́ ду́ши на́ша.
Богородичен, глас 4:
Еже от века утае=нное/ и Ангелом несве=домое та=инство,/ Тобою, Богоро=дице, су=щим на земли= яви=ся Бог,/ в несли=тном соедине=нии воплоща=ем/ и, Крест волею нас ради восприи=м,/ и=мже воскреси=в первозда=нного,\ спасе= от смерти души наша.
Конда́к,  гла́с  3:
Свяще́нную дво́ицу просвети́телей на́ших почти́м,/ Боже́ственных писа́ний преложе́нием исто́чник Богопозна́ния на́м источи́вших,/ из него́же да́же додне́сь неоску́дно почерпа́юще,/ ублажа́ем ва́с, Кири́лле и Мефо́дие,/ престо́лу Вы́шняго предстоя́щих\ и те́пле моля́щихся о душа́х  на́ших.
Величание:
Велича=ем вас,/ святи=и равноапо=стольнии Мефо=дие и Кири=лле,/ вся слове=нския страны= уче=ньми свои=ми просвети=вшия\ и ко Христу= приве=дшия.
